
Prakata

Senario pengurusan sisa pepejal merupakan satu isu alam sekitar
yang masih tidak dapat diselesaikan dengan baik di Malaysia.
Pelbagai cara telah digunakan untuk menangani masalah ini, tetapi
masih tidak mendapat sambutan walaupun Dasar Pengurusan Sisa
Pepejal Negara dan Undang-undang Perbandaran Pengurusan
Sisa Pepejal dan Pembersihan Awam 2007 (Akta 672/673) telah
diwartakan pada tahun 2007.

Buku ini mengandungi 12 bab. Setiap bab mempunyai hubung
kait antara satu sama lain. Secara umumnya, Bab 1, Masyarakat
bandar kini menghadapi masalah sisa pepejal yang serius berikutan
daripada pertambahan jumlah penduduk, aktiviti manusia dan
keperluan yang semakin meningkat. Masalah pembuangan sisa
pepejal bukan saja dihadapi oleh bandar besar, tetapi juga di
bandar kecil dan bandar baru. Penumpuan ke atas pertumbuhan
ekonomi di kawasan bandar menyebabkan bandar menjadi
sumber pengeluaran sisa pepejal yang utama. Mengikut Agenda
21, Sisa pepejal didefinisikan sebagai ‘buangan pepejal meliputi
semua buangan domestik dan buangan bukan berbahaya seperti
buangan komersil dan institusi’. Rajah 1.1 jelas menunjukkan
perhubungan di antara kadar pertambahan bilangan penduduk,
KDNK dan penjanaan sisa pepejal.

Bab 2 menghuraikan sejarah pengurusan sisa pepejal yang
dikatakan pertambahan sisa pepejal berlaku sejak Revolusi
Industri pada 1700-an telah membawa banyak perubahan
kepada corak hidup dan suasana pekerjaan manusia, manakala
selepas perang dunia kedua, penghasilan sisa pepejal meninngkat
dengan dramatik akibat daripada aktiviti ekonomi global. Pakar
menghuraikan bahawa sisa pepejal merupakan salah satu
komponen dalam sistem sosial. Unsur dalam pengurusan sisa
pepejal terdiri daripada i. Penjana; ii. Pengawalan, pengasingan
dan penstoran; iii, pungutan; iv, pengangkutan dan penghantaran;
v. Pengasingan, pemprosesan dan transformasi sampah dan vi.
pelupusan.

ISU PENGURUSAN SISA PEPEJAL

PENDAHULUAN

Sisa pepejal merupakan salah satu jenis bahan buangan yang
tidak diperlukan dalam aktiviti manusia, selain daripada bahan
buangan berbentuk cecair dan udara. Semua bahan sisa pepejal
yang dihasilkan daripada kegiatan manusia akan menimbulkan
masalah yang serius ke atas alam sekitar. Sisa pepejal yang terbiar
bukan sahaja membawa bau yang kurang menyenangkan dan
menyekat pengaliran air malah merupakan sarang kepada lalat dan
tikus untuk membiak dan membawa penyakit serta mengancam
kesihatan penduduk dan memberi kesan negatif ke atas ekonomi.

Masyarakat bandar kini menghadapi masalah sisa pepejal yang
serius berikutan daripada pertambahan jumlah penduduk, aktiviti
manusia dan keperluan yang semakin meningkat. Masalah
pembuangan sisa pepejal bukan saja dihadapi oleh bandar
besar, tetapi juga di bandar kecil dan bandar baru. Penumpuan
ke atas pertumbuhan ekonomi di kawasan bandar menyebabkan
bandar menjadi sumber pengeluaran sisa pepejal yang utama.
Pertumbuhan jumlah aktiviti manusia seperti perindustrian,
perdagangan, pertanian dan pertambahan jumlah penggunaan
dalam kalangan penduduk berupaya meningkatkan lagi jumlah
pengeluaran dan komposisi sisa pepejal. Pengurusan sisa pepejal
pula telah menimbulkan pelbagai impak persekitaran seperti
pencemaran bunyi, bau busuk, kesesakan lalu lintas, pencemaran
udara dan kesan rumah hijau.

Jadi, apakah sebenarnya sisa pepejal? Pada kebiasaannya, sisa
pepejal akan dibuang kerana tidak boleh digunakan ataupun tidak

SEJARAH DAN KOMPONEN
PENGURUSAN SISA PEPEJAL

PENDAHULUAN

Pembangunan dan perbandaran adalah fenomena kehidupan
manusia dalam usaha mencapai kemajuan bertamadun. Revolusi
industri pada awal 1700-an telah membawa banyak perubahan
kepada corak hidup dan suasana pekerjaan manusia. Produk
yang berorientasikan rumah telah bertukar kepada produk
berorientasikan kilang. Ramai penduduk dari kawasan luar bandar
berhijrah ke bandar. Pada kurun ke-19 revolusi telah merebak
ke negara-negara Amerika Utara dan kini baru diaplikasikan
di kebanyakan negara sedang membangun. Keadaan revolusi
dan peningkatan penduduk telah mengakibatkan peningkatan
permintaan ke atas barangan, sumber asli dan penggunaan tenaga.

Sejak kurun ke-20 dan selepas perang dunia kedua, penghasilan
sisa pepejal meningkat dengan dramatik akibat daripada aktiviti
ekonomi global. Ramalan peningkatan sisa pepejal di Amerika
Syarikat adalah sebanyak lima kali ganda seperti pertumbuhan
penduduk dari tahun 1920 hingga 1970 (White 1995).
Peningkatan sisa pepejal akibat daripada ekonomi Eropah boleh
dilihat dari beberapa sudut iaitu peningkatan kekayaan, barangan
pengguna semakin murah, barangan tidak tahan lama, bungkusan
barangan yang banyak dan perubahan citarasa dan pemakanan
pengguna. Keadaan ini mengakibatkan wujud sisa pepejal yang
terdiri daripada pelbagai sifat. Secara amnya, kandungan dan
kuantiti sisa pepejal dalam sesuatu masyarakat bergantung pada
beberapa faktor utama, iaitu: (i) cara hidup dan budaya; (ii) taraf
sosioekonomi; (iii) musim; (iv) jumlah penduduk; dan (v) kemajuan
negara.

DASAR, PERUNDANGAN —
DAN PERATURAN BERKAITAN
DENGAN PENGURUSAN
SISA PEPEJAL

PENDAHULUAN

Kementerian ~ Perumahan dan Kerajaan Tempatan telah
mengariskan Dasar Pengurusan Sisa Pepejal Negara (DPSPN)
dan Undang-undang Perbandaran Pengurusan Sisa Pepejal
dan Pembersihan Awam 2007 (AKTA 672/673). DPSPN dan
Akta 672/673 telah diwartakan pada September 2007. Setakat
ini, terdapat beberapa undang-undang dan peraturan yang
mengandungi peruntukan yang utama berkaitan dengan
pengurusan sisa pepejal oleh Penguasa Tempatan dan berikut
adalah peruntukan undang-undang dan peraturan yang berkaitan.

DASAR PENGURUSAN SISA PEPEJAL NEGARA

Dasar Pengurusan Sisa Pepejal Negara terdiri daripada dua
matlamat, enam objektif dan enam teras yang terdiri daripada
35 Dasar Pengurusan Sisa Pepejal Negara (DPSP). Matlumat bagi
DPSSN adalah seperti berikut:

MATLAMAT:

a) Mewujudkan sistem pengurusan sisa pepejal yang menyeluruh,
bersepadu, kos efektif, mapan dan diterima masyarakat yang
mementingkan pemeliharaan alam sekitar, pemilihan teknologi
yang mampu bayar dan menjamin kesihatan awam; dan

SISA PEPEJAL
DAN PERSEKITARAN

PENDAHULUAN

Seperti yang kita ketahui bahawa sistem pengurusan sisa pepejal
yang kurang efisien akan memberi kesan kepada persekitaran. Bab
ini membincangkan implikasi pengurusan sisa pepejal daripada
aspek pelupusan sisa pepejal, pengkomposan dan kitar semula
yang tidak efisien terhadap persekitaran.

PELUPUSAN SISA PEPEJAL

Peningkatan penjanaan sisa pepejal bermakna bertambahnya
beban kepada tapak kambusan atau tapak pelupusan sisa
pepejal. Keadaan sisa pepejal akan mencemarkan persekitaran
dan memberi tekanan ke atas tapak pelupusan. Jadi, reka bentuk
dan pembinaan tapak pelupusan perlu menerapkan pengawalan
terutamanya terhadap kuras dan gas bebasan dari tapak pelupusan
untuk digunakan dalam jangka masa panjang mahupun jangka
masa pendek.

Penguraian biologi dan biokimia sisa pepejal akan menghasilkan
gas dan kuras yang signifikan dalam jangka masa tertentu.
Apabila penguraian berlaku, gas hidrogen dan karbon dioksida
akan dihasilkan. Penguraian aerobik selama tiga hingga 12
bulan akan menghasilkan gas metana. Peningkatan kepekatan
gas metana bergantung kepada penghasilan gas metana apabila
mencapai lebih kurang 60 hingga 65 peratus gas tersebut dengan
pengurangan penghasilan gas karbon dioksida sebanyak 35 hingga
40 peratus (Dasklopoulos et al. 1997).

AKTIVITI PENGURUSAN SISA—
PEPEJAL DAN KESIHATAN

PENGENALAN

Aktiviti utama pengurusan sisa pepejal seperti penstoran, kitar
semula, pengkomposan, penunuan dan tapak pelupusan telah
menghasilkan emisi yang bukan sahaja memcemarkan alam
sekitar tetapi turut menimbulkan juga masalah kesihatan kepada
manusia dan hidupan lain. Sisa pepejal mengandungi kuman
manusia, kuman haiwan dan kuman tanih.

ISU KESIHATAN DAN AKTIVITI PENGURUSAN SISA PEPEJAL

Penstoran sisa pepejal yang kurang bersistematik akan melahirkan
serangga, lalat, lipas, tikus dan burung menjadikan kawasan sisa
pepejal sebagai tapak makanan dan pembiakan. Haiwan-haiwan
ini akan berperanan sebagai pembawa penyakit. Pekerja-pekerja
yang kerja di kawasan tapak pelupusan, kemudahan penunu,
kitar semula dan komposan mempunyai risiko tinggi menghidap
penyakit. Contoh penyakit yang dibawa boleh kuman seperti
virus, bakteria, protozoa dan helminth tersenarai di rajah bawah.
Manusia dan haiwan boleh menghidap penyakit tersebut melalui
pernafasan, sentuhan dan pemakanan. Gas dan aerosol dari tapak
pelupusan benzene dan vinyl chloride amatlah membahayakan
kesihatan manusia. Jadual 5.1 menunjukkan jenis virus, bakteria
dan protozoa serta pembawa penyakit yang terdapat dalam sisa

pepejal.

Beberapa kajian kes (Jadual 5.2) yang telah dijalankan di negara
Eropah, Kanada dan Amerika Syarikat didapati kandungan bahan

PROGRAM KITAR SEMULA —
DAN SIKAP MASYARAKAT

PENGENALAN

Kerancakan proses urbanisasi di Malaysia telah memberi satu
natijah yang tersembunyi iaitu penjanaan sisa pepejal yang
dihasilkan oleh manusia. Sampah atau sisa pepejal didefinisikan
sebagai sesuatu yang tidak digunakan dan tidak mempunyai nilai
ekonomi setelah melalui proses terakhir.

Kini, kawasan perbandaran di Malaysia menghasilkan kira-kira
15,000 tan sisa pepejal perbandaran sehari berbanding 12,467.6
tan sehari pada tahun 1991 (Seow, 2003). Pada tahun 2000, kadar
penjanaan sisa pepejal telah dijangka meningkat sebanyak 0.9
hingga 1.0 kilogram per kapita sehari. Peningkatan ini berlaku
adalah ekoran daripada peningkatan dalam populasi di kawasan
bandar.

Bagi mengatasi masalah pengurusan sampah sarap, Kementerian
Perumahan dan Kerajaan Tempatan (KPKT) telah melancarkan
program kitar semula pada tahun 1993, tetapi program ini
tidak berjaya mencapai matlamatnya. Pada 2 Disember 2000,
sekali lagi KPKT telah melancarkan program yang sama. Setelah
menimbangkan pelbagai perkara dan mengambil iktibar daripada
pengalaman lalu, Program Kitar Semula Kebangsaan diformulakan
melalui kriteria-kriteria berikut:

PARADIGMA BARU DALAM-—
PEMBANGUNAN PROGRAM
KITAR SEMULA KOMUNITI

PENGENALAN

Program kitar semula telah lama diperkenalkan di Malaysia dengan
tujuan utama melaksanakan prinsip konservasi sumber. Pada tahun
1988, Seksyen Teknikal, Kementerian Perumahan dan Kerajaan
Tempatan (KPKT) melancarkan Pelan Tindakan Cantik dan Bersih
Malaysia (ABC). Pelan tindakan ini telah menggariskan pelbagai
aktiviti yang berkaitan dengan kitar semula. Pada tahun 1993
pula, KPKT melancarkan program kitar semula, tetapi program
tersebut tidak tercapai seperti yang diharapkan. Kegagalan tersebut
adalah disebabkan oleh kurangnya sokongan daripada pihak yang
diharapkan.

Pada tahun 2000, KPKT sekali lagi melancarkan program kitar
semula kebangsaan dengan wawasan untuk mencapai peningkatan
bahan kitar semula sebanyak satu peratus bagi setiap tahun. Jika
mengikut anggaran, peratus bahan kitar semula yang dicatatkan
pada tahun 2001 adalah sebanyak lima peratus. Ini bermakna
pada tahun 2006, peratus bahan kitar semula harus mencapai
sasaran peningkatan sebanyak 10 peratus. Pelbagai kaedah,
mekanisme dan pendekatan program telah dilaksanakan bagi
mencapai matlamat tersebut. Akan tetapi, ia masih gagal mencapai
matlamat sebagaiman yang digariskan dalam wawasan program
kitar semula. Pelbagai persoalan timbul, antaranya ialah ”Di
manakah perginya program kitar semula?”, “Adakah pendekatan
kitar semula yang berasaskan luar negara sesuai diterapkan
dalam konteks tempatan?”, ”Siapakah yang bertanggungjawab

SOSIOEKONOMI PENGUTIP —
SISA PEPEJAL

PENGENALAN

Kebanyakan  penduduk miskin di bandar besar di negara
membangun dapat meneruskan kehidupan mereka dengan
mengutip pelbagai sisa pepejal dari kawasan pembuangan
sampabh terbuka. Sisa pepejal yang diperolehi biasanya terdiri dari
pelbagai bahan yang boleh dijual untuk tujuan guna semula dan
kitar semula, atau untuk kegunaan sendiri. Mereka yang terlibat
dalam aktiviti ini dikenali sebagai scavenger atau ragpicker. Aktiviti
pengutipan sisa pepejal (scavenging) ini menjadi satu fenomena
biasa bagi kebanyakan negara membangun, pengutip sampah
boleh ditemui dipelbagai lokasi sama ada di tepi jalan, di kawasan
pembuangan sisa pepejal terbuka atau di tapak pelupusan (JICA
2002).

Aktiviti pengutipan sampah ini telah dapat dikesan seawal tahun
1800-an lagi. Pada tahun 1834, pihak berkuasa Charleston,
West Virginia telah mengubal undang-undang untuk melindungi
pengutip sampah dan juga haiwan liar yang memakan sampah
yang telah dibuang di tepi jalan sebagai salah satu cara pelupusan
sampah ketika itu. Peranan golongan pengutip sampah turut
diiktiraf dalam proses pengurangan jumlah sampah. Pada tahun
1916, pungutan sampah di kawasan perbandaran Chicago
hanyalah sebanyak 300 gram per kapita sehari berbanding
10 kali ganda ketika ini. Keadaan ini berlaku sebahagiannya
adalah disebabkan oleh penglibatan pengutip sampah dalam
sistem pengurusan sisa pepejal di kawasan itu, selain dari cara
hidup ketika itu (Vesilind et al. 2002). Akan tetapi pengutipan
sampah di Malaysia kurang diberi perhatian terutamanya pihak

PANDANGAN PIHAK ——
BERKEPENTINGAN TERHADAP
PENGURUSAN SISA PEPEJAL

PENGENALAN

Sistem pengurusan sisa pepejal merupakan satu sistem pengurusan
yang kompleks. Maka adalah penting bagi kita mengkaji
pandangan pihak berkepentingan terhadap isu berkaitan dengan
pengurusan, program kitar semula, pengangkutan sisa pepejal,
pengutip sampah, pendidikan kitar semula dan isu pencemaran.
Sebanyak 30 elemen diuji bagi mendapatkan pandangan pihak
berkepentingan dalam sistem pengurusan sisa pepejal ini iaitu
orang awam, pengutip sampah, pekerja dan penduduk di sekitar
fasiliti. Kajian terperinci terhadap berbezaan pandangan mengikut
jenis kategori pihak berkepentingan, gender dan tahap pendidikan
terhadap isu-isu dalam sistem pengurusan sisa pepejal. Tujuan
tersebut adalah bagi mendapat satu analisis yang lebih terperinci
terhadap pandangan pihak berkepentingan dalam sistem
pengurusan sisa pepejal secara keseluruhan.

Pihak berkepentingan dalam kajian ini adalah terdiri daripada:
(i) 383 orang penduduk awam di Daerah Batu Pahat;

(ii) 78 orang pengutip sampabh;
(iii) 67 orang pekerja pengurusan sisa pepejal;
(iv) 62 orang penduduk di sekitar fasiliti pengurusan sisa pepejal.

Kaedah analisisis dalam kajian ini adalah dengan menggunakan
kaedah deskriptif analisis, ujian Mann-Whitney U dan Ujian
Kruskal Wallis.

PEMBANGUNAN KONSEP —
PENGURUSAN SISA PEPEJAL
BERSEPADU

PENDAHULUAN

Pelbagai terminologi telah digunakan dalam konteks pembangunan
konsep pengurusan sisa pepejal. Konsep pembangunan sisa
pepejal mampan, pengurusan sisa pepejal bersepadu, pengurusan
sisa pepejal holistik dan hierarki pengurusan sisa pepejal
merupakan konsep yang lazim diguna pakai oleh para praktis dan
penyelidik. Adakah terdapat perbezaan dan persamaan? ataupun
adakah setiap konsep tersebut adalah untuk melengkapi di antara
satu sama lain?

Pada tahun 1962, Lynn telah mengemukakan bahawa sistem
pengurusan sisa pepejal sebagai “viewing the problem in its
entirety as an interconnected system of component operations”
(McDougall et al. 2001), sekali gus telah mengiktirafkan
pengurusan sisa pepejal sebagai pengurusan yang multidisplin.

Solid Waste Authority of Palm Beach County, Florida telah
membentangkan kenyataan misi mereka yang pertama pada
tahun 1975, kenyataan tersebut mencadangkan supaya pihak
berkuasa tempatan “membentuk dan melaksanakan program
yang disebut sebagai Pelan Komprehensif yang bersepadu
teknologi pengangkuatan sisa pepejal, pemprosesan, kitar semula,
pemulihan sumber dan pelupusan” (McDougall et al. 2001).

Pada tahun 1991 dianggap sebagai masa wujudnya konsep
pengurusan sisa pepejal bersepadu (IWM-Integrated Waste

PEMBANGUNAN PENGURUSAN—
SISA PEPEJAL BERSEPADU

PENGENALAN

Untuk menerangkan sistem pengurusan sisa pepejal yang
sedia ada bagi sesebuah bandar perlu melihat pengurusan
sisa pepejal semasa seperti dalam Rajah 11.1. Proses
pembangunan dan urbanisasi telah menghasilkan banyak
sisa pepejal ke dalam sistem sosial, yang mana sistem sosial
merupakan salah satu komponen dalam alam sekitar. Sisa
pepejal sebagai input ke dalam sistem sosial telah mengalami
pemprosesan dan menghasilkan output semasa pengurusan
sisa pepejal dijalankan. Sistem pengurusan sisa pepejal
adalah seperti pengangkutan dan penghantaran, kitar semula,
pengkomposan, penunuan dan tapak pelupusan. Setiap
komponen pengurusan sisa pepejal telah menghasilkan
bahan pencemaran yang memberi kesan kepada alam sekitar
dan kesihatan organisma hidup.

PENILAIAN PENGURUSAN SISA —
PEPEJAL BERSEPADU

PENGENALAN

Hasil dapatan yang diperolehi dalam bentuk data mentah akan
diterjemah ke dalam bentuk penunjuk bagi tujuan penilaian
pengurusan sisa pepejal bersepadu. Bagi mencapai tujuan ini,
pengurusan sisa pepejal bersepadu dibahagikan kepada lima
bahagian penunjuk utama, iaitu (i) pemilihan tapak pelupusan
yang terdiri daripada faktor fizikal, faktor ekonomi, faktor sosial
dan faktor alam sekitar; (ii) program kitar semula; (iii) pandangan
orang awam; (iv) kesihatan dan keselamatan; (v) pengurusan.
Dalam setiap penunjuk utama terdiri daripada subpenunjuk dan
kriteria bagi tujuan penilaian yang lebih terperinci. Penilaian
keseluruhan akan diterjemahkan ke dalam markah peratusan bagi
menjelaskan tahap kemampanan sistem pengurusan sisa pepejal.

PENUNJUK PENGURUSAN SISA PEPEJAL BERSEPADU

Penunjuk-penunjuk pengurusan sisa pepejal bersepadu yang
dibentuk dalam kajian ini adalah berdasarkan kepada situasi
pengurusan sisa pepejal di Malaysia secara amnya dan Daerah
Batu Pahat secara khusus. Penetapan penunjuk, sub-subpenunjuk
dan kriteria adalah berdasarkan kepada keperluan dalam
pengurusan sisa pepejal semasa seperti yang telah ditetapkan
di dalam perancangan pembangunan struktur tempatan, sistem
pengurusan sedia ada dan unsur-unsur dalam pengurusan sisa
pepejal bersepadu secara global setelah pertimbangan keadaan
tempatan. Butiran pembentukan penunjuk telah dibincangkan
adalah berdasarkan kajian-kajian lepas.

